
 “Mclaren” komandası instaqram 
səhifəsində yarış başlanan gündən 
Bakı trekindən möhtəşəm görüntüləri 
paylaşıb. Üzərində üçrəngli bay-
rağımızın dalğalandığı Qoşa qala 
qapısında olan döngədə bolidin 
şəkli “Formula-1” Azərbaycan Qran-
prisində gözlənilməz döngə. Nəhayət, 
biz onun möhtəşəm fotosunu çəkdik” 
statusu ilə paylaşılıb. Görünür, 

“Mclaren”in Bakı trekində ən çox 
bəyəndiyi hissə məhz Bakının tari-
xiliyini özündə yaşadan bu darısqal 
yoldur. 

 “Ferrari” komandasının instaq-
ram səhifəsində də Bakı trekindən 
möhtəşəm görüntülər yer alır. 

Komanda üzvlərinin şəhər trekində 
gəzintisindən yer alan foto “Leklerlə 
Bakı trekində gəzinti” statusu ilə pay-
laşılıb. Gənc və perspektivli Lekler boş 
zamanında Bakı treki ilə yaxından ta-
nış olaraq uğur qazanmağa çalışırlar.

“Redbull” komandasının rəsmi 
səhifəsində komanda üzvləri Maks 
Verstappen və Pyer Qaslinin unikal 
arxitekturası olan Hökümət evinin ya-
nında çəkdirdikləri selfi də azarkeşlər 
tərəfindən maraqla qarşılanıb. 
Onların Bakı və Bakı treki ilə bağlı po-
zitiv fikirlərini söylədiyi videoya xeyli 
istifadəçi baxıb.

“Williams” komandasının rəsmi 
səhifəsində pilotların yarışda iştirakı 
ilə yanaşı, Bakının tarixi ab-havası 
da pilotların gözündən yayınmayıb. 
Səhifədə Qız qalasının müxtəlif 
səmtlərdən görünüşü yayımlanaraq 
qeyd edilib: “Qədim şəhərdə yerləşən 
XII əsrə aid Qız qalası Azərbaycanın 
ən fərqli emblemlərindəndir. Bakı 
həmişə yarış üçün cazibədar və uni-
kal şəhərdir.”

Sosial şəbəkələrdə marşallar və 
könüllülər də öz səhifələrində yarış 
zamanı fəaliyyətləri barədə yazırlar. 
Qran-pri könüllülərinin yarış boyu 
fəaliyyəti “Baku city circuit volunte-
ers” səhifəsində yer alıb. Səhifədə 
yayımlanmış reportajda könüllülər 
onlara tapşırılmış işin öhdəsindən 
gəlməyə çalışdıqlarını və yarışda 
turist və iştirakçılara kömək etməkdən 
zövq aldıqlarını bildiriblər. Videoda 
“Pit leyn” gəzintisinin uğurla həyata 
keçirilməsində könüllülərimizin mühim 
rol oynaması vurğulanıb. 

Rusiyalı marşal Aleksandr And-
ruşenko Bakıda keçirilən Qran-pri 

yarışında marşal kimi fəaliyyət 
göstərdiyini qeyd edib: “Marşal 
olaraq, treninqlər keçmişik” – deyən 
Aleksandr Bakı treki boyu marşallarla 
birgə gəzdiyini də əlavə edib.

“Yas Marina Circuit” rəsmi 
səhifəsində yarışdan paylaşılmış 
videoda Azərbaycan Qran-prisini 
bu cür dəyərləndirilib: “Heyrətamiz 
mənzərədir, “F1” maşınları Bakıda 

qədim şəhərdə şütüyürlər.” 
İspandilli jurnalist Caritho Jack-

son Bakıdan şəkillər paylaşaraq 
şəhər trekini bəyəndiyini vurğulayıb: 
“Bakı bu “Formula-1”nin ən gözəl 
dövrələrindən biridir.”

“Formula-1” azarkeşi Tomm 
Zingster Bakıda keçirilən Qran-
prini bəyəndiyini bildirərək yazıb: 
“Yarış trekində yenidən olmaq çox 
həyəcanvericidir”

Balakişiyev adlı istifadəçinin 
“Döngə13 pilot Romen Qrojanı sa-
lamlayır.” Sərlövhəli statusu da sürət 
azarkeşlərinin bəyəndiyi fotolardandır.

“Formula-1 SOCAR Azərbaycan 
Qran-prisi 2019” yarışlarında xoş 
əlamətdar hadisələrdən biri də rusi-
yalı pilot Danil Kivyatın 25 yaşını -- ad 
gününü Bakıda həmkarları ilə qeyd 
etməsi olub. Belə ki, “Toro-rosso” ko-
mandası ona sürpriz edərək ad günü 
tortu təşkil edib və Danil Kivyatı təbrik 
edərək bununla bağlı videonu tvitter 
hesabında izləyicilərinə paylaşıb. 
Pilot isə öz növbəsində komandasına 
bu xoş jestə görə tvitterdə təşəkkür 
edib.

Yarışın birinci günü trekdə 
sərbəst yürüş zamanı luk qapağının 
tərpənməsi nəticəsində bolidlərdən 
birinin zədələnməsi də sosial 
şəbəkələrdə müzakirə mövzuların-
dan oldu. Hətta bəzi hallarda sosial 
şəbəkələrdə bu hadisədən istifadə 
edərək “F1” kimi yarışa ev sahibli-
yi edən ölkəmizi gözdən salmağa 
yönəlik fikirlər də tirajlandı. Lakin 
qeyd etmək lazımdır ki, 1950-ci ildən 
bəri keçirilən və daim təkmilləşdirilən 
bu yarış sürət yarışıdır, təhlükəsizlik 

tədbirlərinin yüksək səviyyədə 
olmasına baxmayaraq, heç kim heç 
nədən sığortalanmayıb. Odur ki, 
sürət olan yerdə – “F1” yarışlarında 
bu cür qəza və ya hadisələrin olması 
təbii hesab edilməlidir və indiyə 
kimi digər ölkələrdə keçirilmiş “F1” 
yarışlarında kifayət qədər hadisələr 
baş verib.Sözügedən məsələ ilə bağlı 
Bakı Şəhər Halqasının marketinq və 

kommunikasiya şöbəsinin rəhbəri öz 
feysbuk hesabında fikirlərini bölü-
şüb: “İctimaiyyətdə bir çox fikirlərin 
səsləndiyini və fərziyyələrin yayıl-
dığını gördüm, ona görə mən də 
fikirlərimlə bölüşmək istərdim. Bizim 
üçün təhlükəsizlik çox önəmlidir! 
Məsələni tam ciddiliyi ilə qəbul edirik, 
ona görə bütün trek yoxlanıldı! Bu-
nunla kifayətlənmirik, bütün prose-
durlara bir daha nəzər salıb, lazımi 
tədbirləri görürük ki, belə halların bir 
daha təkrarlanmasının qarşısını alaq. 
Hadisəni araşdıracayıq. Məlumat 
üçün bildirim ki, şəhər treklərinin 
xüsusiyyəti onların gözlənilməz 
olmasıdır. Sıx məskunlaşmış şəhərdə 
“F1” keçirməyin özəlliyi budur. Bu, 
şəhər yarışlarını həm maraqlı, həm 
də yaddaqalan edir.”

O, həmçinin “Formula-1” ya-
rışlarında şəhər treklərində bu 
cür hadisələrin daim baş verdiyini 

xatırladıb. 2010 və 2016-cı illərdə 
Monakoda, 2012-ci ildə Şanxayda, 
2017-ci ildə Malayziyada və s. oxşar 
hadisələri nümunə gətirib. 

“Campos Racing” komandası-
nın pilotu Cek Aitkenun “Formula-1 
SOCAR Azərbaycan Qran-prisi” 
çərçivəsində Bakıda keçirilən “For-
mula 2” üzrə birinci yarışın qalibi 
olması da tvitter hesabında payla-
şılan xəbərlər rasında olub. Pilot 
öz səhifəsində Bakının mərkəzi 
küçələrindən birində çəkdirdiyi şəkildə 
buranı kəşf etdiyini və sevdiyini yazıb.

 İkinci günün yarış nəticələri: 
 “Formula-1” üzrə dünya çempio-

natının dördüncü mərhələsinin ikinci 
günü “Formula-2” üzrə birinci yarış 
keçirilib. Yarışda hər biri iki pilotla 
təmsil olunan on komanda birincilik 
uğrunda mübarizə aparıb. Pilotlar 
Bakı şəhər halqasında 32 dövrə 
vurublar.

 “Campos Racing” komandasının 
pilotu Cek Aitken “Formula-2” üzrə 
birinci yarışın qalibi olub. Belə ki, 32 
dövrənin yekununda pilot Cek Aitken 
1 saat 2 dəqiqə 27,628 saniyəlik 
nəticə ilə fəxri kürsünün ən yüksək 
pilləsinə qalxa bilib. “ART Grand Prix” 

komandasının pilotu Nik de Vries ikin-
ci, “MP Motorsport”un üzvü Cordan 
Kinq isə üçüncü yeri tutublar. 

Sürət azarkeşləri “Formula-2” üzrə 
23 dövrədən ibarət ikinci yarışı Qran-
prinin sonuncü günü-- aprelin 28-i 
izləyə biləcəklər.

“Formula-1” yarışlarının ke-
çirildiyi şəhər trekləri içərisində 
özünəməxsusluğu ilə seçilən Bakı 
trasının uzunluğu 6 kilometrdən bir 
qədər çoxdur. Trekin ən geniş sahəsi 
13 metr, ən dar hissəsi isə İçərişəhər 
yaxınlığında, yeddi və səkkizinci 
döngələrdir – 7,6 metr. Start və 
finiş xətti “Azadlıq” meydanındadır. 
Təsadüfi deyil ki, pilotların və idman 
şərhçilərinin daim diqqət mərkəzində 
olan bu döngələr həm də Bakının tari-
xi hissəsində yerləşdiyi üçün cəlbedici 
görünür və həyəcan yaradır.

Əfsanə BAYRAMQIZI, “Xalq qəzeti”

Bakıya gələn belə 
turistlərin daha çox 5 ulduz-
lu, müəyyən qisminin isə 4 
ulduzlu hotellərdə qaldığını 
deyən N.Bağırov onların 
paytaxtımızın mərkəzindəki 
yerləşdirmə obyektlərinə üs-
tünlük verdiklərini söyləyib.

Assosiasiya sədri qeyd 
edib ki, Formula yarışla-
rına baxmağa gələnlər 
Azərbaycana adətən, 3 
günlük səfər edirlər: “Turizm 
şirkətləri də bunu nəzərə 
alaraq, Formula yarışla-
rının keçirildiyi dövr üçün 
turpaketlərini 3 günlük edir. 
Ona görə də gələn qonaq-
ların 90 faizi Bakıda 3 gün 
müddətində qalır”.

N.Bağırov əlavə edib ki, 
yarışları izləyənlər adətən 
azarkeşlər olduqları üçün 
onların çoxu ölkəmizə 
ötənilki Formula yarışlarında 
gələnlərdir.

Assosiasiya sədri Formu-
la yarışlarının Azərbaycanın 
turizm imkanlarının 

tanıdılması baxımından çox 
əhəmiyyətli olduğunu da 
söyləyib.

Qeyd edək ki, “Formu-
la-1” Bakıda 2016-cı ildən 
keçirilir. Azərbaycanda Qran 

Priyə tamaşa etmək üçün 
daha çox Rusiya, Böyük Bri-
taniya, Gürcüstan, Niderland, 
Polşa, BƏƏ və Finlandiya 
vətəndaşları səfər edirlər.

Trend-in məlumatına görə, 32 
dövrənin yekununda Cek Aitken 1 saat 
2 dəqiqə 27,628 saniyəlik nəticə ilə fəxri 
kürsünün ən yüksək pilləsinə qalxıb. 
“ART Grand Prix” komandasının pilotu 
Nik de Vries ikinci, “MP Motorsport”un 
üzvü Cordan Kinq üçüncü yeri tutublar.

Qaliblərə mükafatlar Dövlət 
Təhlükəsizliyi Xidmətinin rəisi Mədət Qu-
liyev, gənclər və idman nazirinin müavini 
İsmayıl İsmayılov təqdim ediblər.

Qeyd edək ki, Azərbaycan paytax-
tında 4-cü dəfə keçirilən “Formula-1” 
yarışları aprelin 28-dək davam edəcək.

“Xalq qəzeti”

Artıq üçüncü gündür ki, dünyanın nüfuzlu idman 
yazarlarının diqqət və marağı Bakının dördüncü 
dəfə evsahibliyi etdiyi sürət yarışı--“Formula-1 

SOCAR Azərbaycan Qran-prisi 2019” dadır. Ötən illərdə 
olduğu kimi, bu dəfə də yerli və beynəlxalq media orqan-
larında yarışın gedişatı, pilotların necə çıxış etməsi ilə 
yanaşı, həm də Bakı trekinin unikallığı, eləcə Azərbaycan 
Qran-prisinin “Formula-1” yarışında yeri, eləcə də sürət 
azarkeşlərinin Bakı təəssüratları barədə məlumatlar verilir. 
Bakıda keçirilən Qran-pri barədə sosial şəbəkə istifadəçiləri 
də fəallıq göstərirlər. İnstaqram, feysbuk və tvitterdə yarışın 
gedişatı, Bakı trekindən ən maraqlı görüntülər və pilotların 
çıxışları ilə bağlı xəbərlər yer alır. Bu paylaşımlara nəzər 
yetirdikdə, sürət azarkeşlərinin, komanda və pilotların yarış 
təəssüratları, eləcə də Bakının “F1” əhval-ruhiyyəsində 
olmasından məmnunluğu hiss edilir.

“Formula 1”-ə gələn turistlərin hər biri 
ölkəmizə ən azı 1000 dollar gəlir gətirir

“Formula-1” 
Azərbaycan Qran 
prisinə tamaşa 

etmək üçün Bakıya gələn 
turistlərin hər biri ölkəmizə 
ən azı, 1000 dollar gəlir 
gətirir. Bunu Trend-ə 
Azərbaycan Turizm Assosi-
asiyasının sədri Nahid Ba-
ğırov deyib. Onun sözlərinə 
görə, Formula yarışına 
baxmağa gələnlər adətən, 
maddi imkanları yüksək 
olan fanat turistlər olurlar.

“Formula-1” 
yarışları mediada

“Formula-2”-nin qalibləri 
MÜƏYYƏNLƏŞDI 

“Campos Racing” 
komandasının pilotu 
Cek Aitken “Formula-1” 
SOCAR Azərbaycan Qran-
Prisi çərçivəsində Bakıda 
keçirilən “Formula-2” üzrə 
birinci yarışın qalibi olub.


